
Amonatxoa dute Bilbaon ehortzi...
Zer oihu, zer mahukak zaizkioten jauzi!
Hil-soinuek bihotza dautet puskarazi.
Amonatxoa gabe zertako gu bizi?

Amonatxo hura zen etxeko goxoa,
Irriz ta bake musuz dirdir zaukan soa.
Etzuen jakitatez hanturik ahoa
Bainan bazarion maiz Jaunaren mintzoa.

Amonatxoa dute Bilbaon ehortzi...

Zertako zaizkio gaur Amonatxoari
Hoinbertze jende haundi, hoinbertze kantari
Gipuzko Bizkaietik trumilkan ethorri?
Hain zen ixil ixilik bizi huntan ari...

Itsaspetik zertako orroak athera?
Zeru-lurrak inharros, bihotzak ikhara?
Nor othe zinuten ba Amonatxo hura?
Amonatxoa nago etzenez... Eskuara?

Ez nintzen egundaino Bilbaon izana
Aurkitu dut erdarak izigarri jana.
Alfer da, bai, alfer da eskual-maitasuna
Herriak galtzen badu duen hoberena.

Etxeko goxoak hotz hilaren haurtxoer:
Amonatxoa gabe etxe-xokoa zer?
Arimaz gabetua nori zaip eder:

Eskuara hilez geroz Eskual-Herria zer?

Ez nintzen egundaino Bilbaon izana...

Sator zilotik jalgi eskualzalen boza
Entzun dut hor, emanez Azkueren Meza,
Entzun dut ere tanpez deihadar bat gaitza:
“Biziaraz Eskuara, amaren hizkuntza.”

Erdal-soinu, hil-otsak utziz karriketan
Egon naiz gaueraino Begofian, Artxandan.
Han piztu baitaut gauak, Bilbao urtzean,
Itsaso bat argifio mendien artean.

Zuen argien pean bazaudezte lasai,
Oraiko oraikoez gozatzean orai...
Ohiuz diot Bilborat ta Bizkaiez Bizkai:
“Nihor eztu Herriak zuek bezein etsai.”

Ez, ez maita erdalki, erdal solas hoitan.
Eskual-geroa ezta geroko zeretan;
Bainan bai zuen etxe eta zuen baitan,
Eskuara ikasteko egin indarretan,

Zuen argien pean bazaudezte lasai...

Zoazte bidez, itsaspez, mendi gainez, zoazte
Eta denetan diren eskualkiez bete,
Ibil zelaiez zelai, ibil otez ote,
Amonatxo mintzoak eskualdundu arte.

Zarauztik ethor berritz, ethor Escudero:
Itsasotik ez ekar ez indar, ez orro;
Har hegalak, irriak, har lillurak oro:
Ager-araz Eskuara so bat bezein bero.

Eskual-Soaren soak zoin bihotz ez unki?
“Egon denak eskualdun eta bat osoki!”
Ai! guk, eskual-semeek, denek baginaki
Politikez gorago maitatzen eskualki!

Egon denak eskualdun eta bat osoki!

Bizkai-aldetik. Belokerakoan, 5-1-57

’

IRATZEDEK

Amonatxo = Amaso
So = Begirada

SANJUANETAKO
T O ANIEN. DELA

Amatxo, etorriko dira
urtero bezela
txistulariak etxera
beltzez jantzita
txapela buruan dutela.
Illaren ogei ta lauean
aitaren egun berean
txistulariak jo ta jo
eguardi inguruan,
Itxasoan zapi zuri
erri aldera begiz-begi
bein gora ta bein bera
ez da berdin ageri.
Mendi bidean gora
txistuak algara
pago sendoaren izerdi
itxas gafiean aparra.
Amatxo, etorriko dira noski?
Oraintxe dute garaia.
Gure etxera zuten bidea
aita erri-gizon zaneko urtean
txamarra luze, burua tente
Alkate sonuaz batera
Korputz eguneko eleizkizunean.
Bere aldekoentzat
gizon argi ta bikafia.
Ala gerta oi da geienean



zerbaiten bear geranean.
Ara emen txistulariak

tta laralata lara

naiz ari indarka
indartsuago tuntun zarata,
Banijoa laisterka
eskalletan bera

oparia eskeniaz

biotz oneko eskarra.

Jo ta jo iru gizonak

zein bafio zein geiena
“Eskarrikasko mutiko
aitari zorionak”'.

Geldiro geldiro dijoaz
irurak batera

etxe aurreko itzalpetik
zumardian barrena,

Ez dakik zer nuen Ama
zuk ere ez gutxi gora bera
txistua jotzen zutenak
alde egin ta bereala.
“Eskarrikasko” aitari
orixe esan dirate
“Eskarrikasko ta zorionak”
Jan nai ta ezin jan

Liotza bai nuen gafiezka;
belarri ertzean,

txistuaren otsa...

Amatxo, orain ere ari dira
bat edo batentzat...
Zefientzat ote da?
Pradera apaiz jaunarentzat?

Gure etxeko aurria
Donostiko zumardia
illaren ogeitalaua
Sanjuan egun alaia...

AROZAMENA'TAR M. J.

GAZI- GOZOAK

Zure jai, jolas, ametsak
Beazun biurtzen dira
Min, garratz azken aldira
Zure jai, jolas, ametsak.

Zure biotz zirimitak
Egarriz zorion billa
Sofiu
Zurrut
Tkus naspilla
Tlun-amilla...

Zure biotz zirimitak
Egarriz zorion billa.

Aingeru txintxin otsera
Zure biotza etxera

Zure lo, kezka-gabea...
Zorion betea.

DIE BESTE ZEIT IM JAHR ST MAIN

MARTIN LUTHER

Arorik ederren urtean,
Maiatz-aroa ;
Zeru-lurrak
Alaitzen dituanean,
Bai dela goxoa,
Txorinoen
Txorrotxioa !

Urretxindor maitea
Dijoa aurrelari,
Ta bere eztarriko
Abesti goxoekin
Alai biurtzen ditu
Baztar ingurumari.

Esker on zor dip
Betiko esker on, Jaungoiko onari,
Berak egin baitio
Musika-gaietan
Txorien gidari.

Trinkoka ta txairu
—Bein ere ez aspertu—
Jaunaren ohorez

Kantu

Kantari

Beti

Diardu,

Gau ta egun

Ta bein ere ez aspertu.

Nik ere, Tauna,
Eskerrak damaizkitzut,
Eskerrak aleun
Ta Zuri iasotzen dizut
Nere kantu.

SABIN

Alemanetik
BERASALUZE'K
euskeratua



